
				ਇਹ ਸਫ਼ਾ ਪ੍ਰਮਾਣਿਤ ਹੈ

(੧੭੧)






ਸਰਕਾਰ ਕਾਕਾ ਤੈਨੂੰ ਖਤਰਨਾਕ ਬੰਦਾ ਸਮਝਦੀ ਹੈ।'
ਫਿਰ ਕੋਈ ਰਾਹ ਕੱਢਣਾ, ਮੈਂ ਤਾਂ ਸੁਪ੍ਰੰਟੈਂਡੰਟ ਅਗੇ ਸਵਾਲ ਵੀ ਕੀਤਾ ਹੈ। 
ਭਾਈ ਸਾਹਿਬ ਹੁਰਾਂ ਅਗੇ ਬੇਨਤੀ ਕਰਾਂਗਾ, ਜੇ ਉਹ ਮੁਲਾਕਾਤ ਕਰਨ ਵਾਸਤੇ ਤਿਆਰ ਹੋ ਗਏ ਤਾਂ ਉਹ ਆਪੇ ਹੀ ਕੋਈ ਰਾਹ ਕੱਢ ਲੈਣਗੇ। ਉਨ੍ਹਾਂ ਦੀ ਰਿਹਾਈ ਦੇ ਵੀ ਦਿਨ ਨੇੜੇ ਆਏ ਹਨ। ਉਪਰੋਂ ਹੁਕਮ ਆਉਣ ਹੀ ਵਾਲਾ ਹੈ। ਉਨ੍ਹਾਂ ਦੇ ਪੁਰਾਣੇ ਬੇਲੀ ਆਏ ਸੀ ਉਹ ਦਸ ਗਏ ਹਨ।'
'ਮੇਰੇ ਨਾਲ ਉਹ ਮੁਲਾਕਾਤ ਕਿਉਂ ਨਹੀਂ ਕਰਨਗੇ।'
'ਉਹ ਧਰਮੀ ਬੰਦੇ ਹਨ, ਤੇਰੇ ਕੇਸ ਕਟਾਉਣੇ, ਤੇਰਾ ਮੁੜਕੇ ਅੰਮ੍ਰਿਤ ਨਾ ਛਕਣਾ ਕੁਝ ਉਨ੍ਹਾਂ ਨੂੰ ਬੁਰਾ ਪ੍ਰਤੀਤ ਹੁੰਦਾ ਹੈ।'
'ਪਰ ਬਾਬਾ ਜੀ! ਆਪ ਸਿਆਣੇ ਜੇ, ਦੁਸ਼ਮਨ ਦਾ ਅਖੀਂ ਘਟਾ ਪਾਉਣ ਵਾਸਤੇ ਮੈਨੂੰ ਕੇਸ ਕਟਾਉਣੇ ਪਏ, ਪਹਿਲਾਂ ਤਾਂ ਮੈਂ ਰਖੇ ਹੋਏ ਸੀ। ਦੇਸ਼ ਤੇ ਲੋਕ ਭਲੇ ਲਈ, ਇਹ ਕੁਝ ਕਰਨਾ ਹੀ ਪੈਂਦਾ ਹੈ। ਹੁਣ ਵੇਖਾਂ ਦਾਹੜੀ ਵਾਹਵਾ ਹੋ ਗਈ ਹੈ ਕੇਸ ਵੀ ਜੂੜਾ ਕਰਨ ਜੋਗੇ ਹੋ ਰਹੇ ਹਨ।'
'ਖੈਰ ਸਮਾਂ ਬਹੁਤਾ ਨਹੀਂ, ਮੈਂ ਭਾਈ ਸਾਹਿਬ ਹੁਰਾਂ ਨੂੰ ਮਿਲਣ ਵਾਸਤੇ ਤਿਆਰ ਕਰਾਂਗਾ।'

 'ਜ਼ਰੂਰ!' 
'ਜ਼ਰੂਰ!'
ਦੁਧ ਦੀ ਬਾਲਟੀ ਚੁਕਵਾਕੇ ਬਾਬਾ ਚੂਹੜ ਸਿੰਘ ਤੁਰ ਗਿਆ ਤੇ ਭਗਤ ਸਿੰਘ ਆਪਣੀ ਕੋਠੀ ਵਿਚ ਟਹਿਲਣ ਲੱਗਾ।

